
«ԱՄԵՆՕՐՅԱ ԳՈՐԾՈՒՆԵՈՒԹՅԱՆ ԺԱՄԱՆԱԿ ԱՐՏԱԿԱՐԳ ԻՐԱՎԻՃԱԿՆԵՐԻ ԵՎ ՃԳՆԱԺԱՄԵՐԻ ԱՌԱՋԱՑՄԱՆ ԴԵՊՔՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ՓՐԿԱՐԱՐ ԾԱՌԱՅՈՒԹՅԱՆ ՃԳՆԱԺԱՄԱՅԻՆ ԿԱՌԱՎԱՐՄԱՆ ԱԶԳԱՅԻՆ ԿԵՆՏՐՈՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻ ՆԵՐԿԱՅԱՑՈՒՑԻՉՆԵՐԻ ԱՇԽԱՏԱԿԱՐԳԸ, ԽՆԴԻՐՆԵՐՆ ՈՒ ԳՈՐԾԱՌՈՒՅԹՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Անհրաժեշտությունը

Հայաստանի Հանրապետության (այսուհետ՝ ՀՀ) արտակարգ իրավիճակների նախա​րարության (այսուհետ՝ ՀՀ ԱԻՆ) աշխատակազմի փրկարար ծառայության (այսուհետ՝ ՓԾ) ճգնաժամային կառավարման կենտրոնում (այսուհետ՝ ՃԿԱԿ) հանրապետական գործադիր մարմինների մարմինների (այսուհետ՝ ՀԳՄ) ներկայացուցիչների (այսուհետ՝ Ներկայացուցիչ) կարգավիճակի, դրանց աշխատակարգի, իրավասությունների, խնդիրների և գործառույթների սահմանման անհրաժեշտությունը պայմանավորված է «Փրկարարական ծառայության կանոնագրքի» 87-րդ հոդվածի 5-րդ մասով («Ամենօրյա գործունեության ժամանակ արտակարգ իրավիճակների և ճգնաժամերի առաջացման դեպքում ՀՀ ԱԻՆ ՓԾ ՃԿԱԿ-ում պատական կառավարման մարմինների ներկայացուցիչների աշխատակարգը, խնդիրներն ու գործառույթները սահմանում է ՀՀ կառավարությունը»): 

2012թ. ՀՀ ԱԻՆ - ի հայցով յուրաքանչյուր ՀԳՄ տրամադրեց մեկական Ներկայացուցիչ, որոնց կարգավիճակը, գործունեությունն ու իրավասությունները չկանոնակարգվեցին, ինչը նպաստեց և նպաստում է ամենօրյա գործունեության ժամանակ և տարաբնույթ արտակարգ իրավիճակներում փոխհամագործակցության ու կենտրոնացված կառավարման ապահովման գործընթացների ոչ բավարար մակարդակով իրականացմանը: 
2. Ընթացիկ իրավիճակը և խնդիրները
Հաստատված սկզբունքներին համաձայն՝ Ներկայացուցիչն առնչվող արտակարգ դեպքերի, պատահարների գրանցման դեպքում պարտադիր իրազեկվում է և պետք է, ըստ նախկինում ձեռքբերված պայմանավորվածության, իր կողմից ապահովի նաև տվյալ ՀԳՄ - ին վերաբերող մի շարք գործընթացներ: Սակայն, վերջիններս փաստացի ստանում են միայն գերատեսչությանն առնչվող դեպքերի, պատահարների մասին տեղեկատվություն (հասանելի​ության պարագայում), իսկ ՀԳՄ - ին վերաբերող տեղեկատվության փոխանակման, արձա​գանքման գործընթացները, պայմանավորված տվյալ պաշտոնյայի դիրքով, կրում է ծայրահեղ սահմանափակ բնույթ: Բնականաբար, առաջանում է միջգերատեսչական ծավալուն գրագրու​թյան անհրաժեշտություն, տրամադրվող տվյալների անհամապատասխանելիություն, ուշա​ցումներ, իսկ Ներկայացուցչի լիազորությունների բացակայությամբ պայմանավորված՝ ՀԳՄ - ի ոչ բավարար ներգրավվածություն արտակարգ իրավիճակների բնագավառում իրականաց​վող քաղաքականությանը: Լրջագույն խնդիրների թվում է նաև Ներկայացուցիչների ազդա​րարման դեպքում ժամանումը, հավաքների կազմակերպումը. համատեղ քննարկումներ, միա​ցյալ քաղաքականության ձևավորման, վարժանքների անցկացման համար անխուսափելիորեն առաջանում է բոլոր մարմինների ղեկավարների մակարդակով գրությունների փոխհասցեա​գրում: Ավելին, Ներկայացուցիչների գերակշիռ մեծամասնությունը չունի անհրաժեշտ թույլ​տվության աստիճան՝ ՃԿԱԿ - ի գործունեության համար պահանջվող տեղեկատվությունը ՀԳՄ - ի ստորաբաժանումներից ձեռք բերելու, համակարգելու, տիրապետելու և տրամադրելու հա​մար, իրավասու չէ իրավասության սահմաններում կայացնել որոշում, կազմակերպել արձա​գանքում: Եվ ըստ էության, նրանց հատկացված համակարգիչներում պահպանվող տեղեկատ​վությունը կրում է սիմվոլիկ բնույթ, որպես կանոն՝ հնացած է և հավուր պատշաճի չի կարող ապահովել արտակարգ իրավիճակներում նպատակային գործունեությունը: Այս պայմաննե​րում, անգամ արտակարգ իրավիճակների առաջացման դեպքում, նրա գործունեությունը ՃԿԱԿ - ում ունենալու է ցածր արդյունավետություն: 
3. Տվյալ բնագավառում իրականացվող քաղաքականությունը
Ի սկզբանե, ՃԿԱԿ - ի դեռևս ստեղծման ակունքներում, հաշվի առնելով մի շարք արտասահմանյան երկր​ների փորձը՝ սահմանվող նպատակների ցանկում արդեն իսկ նախատեսված էր, որպես գլխավոր ուղղություն, նախարարությունների և գերատեսչությունների միջև ներդաշնակ աշխատանքի կազմեկերպումն ու կենտրոնացված կառավարման ապահովումն ազգային մա​կարդակում: Մտահղացումը կյանքի կոչելու և անհրաժեշտ պատրաստվածության աստիճանն ապահովելու նպատակով՝ ՃԿԱԿ - ում սահմանվեցին համապատասխան գործառույթներ, ծավալվեց ըստ բնագավառների, գերատեսչությունների, խնդիրների ոլորտային տեղեկատվու​թյան կենտրոնացման գործընթաց: Արտակարգ իրավիճակներում Ներկայացուցիչների գործունեությունն ապահովելու և կա​ռա​վարման գործընթացները կենտրոնացնելու նպատա​կով՝ ՀՀ կառավարության 26.08.2010թ. թիվ 1137-Ն որոշման համաձայն՝ կահավորվեցին հա​մապատասխան դահլիճ և աշխատանքային տարածքներ, որոնք հագեցվեցին անհրաժեշտ գույքով և տեխնիկական միջոցներով՝ համատեղ արդյունավետ աշխատանք իրականացնելու համար: Որոշակի կարգավորում ստացավ Ներկա​յացուցչի ինստիտուտը. ՃԿԱԿ - ի կանոնա​դրության և համապատասխան հրահանգներում զետեղվեցին մի շարք դրույթներ՝ համաձայն որոնց յուրաքանչյուր Ներկայացուցչին կցագրվեց ՃԿԱԿ - ի մեկական ծառայող: Սահմանվե​ցին վերջիններիս փոխհարաբերությունները կանոնակարգող առանձնահատկությունները: Արտակարգ իրավիճակների առաջացման դեպքում Ներկայացուցիչների ցանկը զետեղվեց պարտադիր ազդարարվողների ցուցակում, իսկ ՀՀ տարածքում գրանցվող արտակարգ դեպքերի, պատահարների առաջացման դեպքում վերջիններս, ըստ առնչության, պարտադիր իրազեկվում են:
4. Կարգավորման նպատակը և բնույթը
Ներկայացուցիչների գործունեության կանոնակարգման նպատակներն են՝ ձևավորել ինստիտուցիոնալ, գործուն, կայուն, ներդաշնակ այնպիսի համակարգ և իրավական դաշտ, որը կապահովի արդյունավետ կառավարում ՀՀ տարածքում մարզային կամ հանրապետական նշանակության արտակարգ իրավիճակների առաջացման (առաջացման սպառնալիքի) դեպ​քում, առավելագույնս կնպաստի ՀԳՄ - ների ներգրավվածությանն ու ուժերի, միջոցների նպատակային կիրառմանը՝ հնարավոր հետևանքները մեղմացնելու և վերացնելու գործում, տեղեկատվական հոսքերի արդյունավետ կառավարման շնորհիվ՝ զգալիորեն կբարձրացնի համակարգի պատրաստվածության և բնակչության պաշտպանվածության աստիճանը:
5. Նախագծի մշակման գործընթացում ներգրավված ինստիտուտները և անձինք
Ներկայացված նախագիծը մշակվել է ՀՀ արտակարգ իրավիճակների նախարարության մասնագետների կողմից:  
6. Ակնկալվող արդյունքը
ՀՀ կառավարության որոշման ընդունման արդյունքում՝ կհստակեցվի ՀԳՄ-ների ներկայացուցչի կարգավիճակն ու իրավասությունները ՀԳՄ - ում և ՃԿԱԿ-ում, կկանոնա​կարգվի ամենօրյա գործունեության ժամանակ և արտակարգ իրավիճակներում տեղեկատ​վության փոխանակման գործընթացը, կապահովվի ներդաշնակ գործողությունների անհրա​ժեշտ մակարդակ և նպատակային կենտրոնացված կառավարում, կբարձրացվի ՀԳՄ - ի ներգրավվածության և իրազեկվածության աստիճանն արտակարգ իրավիճակներում բնակ​չության պաշտպանության բնագավառում:
ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ

ՆԱԽԱՐԱՐ
Դ.ՏՈՆՈՅԱՆ
